
0.0.1 kāḷī suttaṃ

1. ekaṃ samayaṃ āyasmā mahākaccāno avantīsu vi-

harati kuraraghare pavatte pabbate. atha kho kāḷī

upāsikā kuraragharikā yenāyasmā mahākaccāno te-

nupasaṅkami. upasaṅkamitvā āyasmantaṃ mahākac-

cānaṃ abhivādetvā ekamantaṃ nisīdi. ekamantaṃ

nisinno kho kāḷī upāsikā kuraragharikā āyasmantaṃ

mahākaccānaṃ etadavoca: vuttamidaṃ bhante bha-

gavatā kumāri pañhesu:

atthassa pattiṃ hadayassa santiṃ,

jetvāna senaṃ piya sātarūpaṃ,

ekohaṃ jhāyaṃ sukhamanubodhiṃ;

tasmā jane na karomi sakkhiṃ,

sakkhī na sampajjati kenaci me'ti.

2. imassa nu kho bhante bhagavatā saṅkhittena bhā-

sitassa kathaṃ vitthārena attho daṭṭhabboti?

3. paṭhavikasiṇasamāpatti paramā kho bhagini eke

samaṇabrāhmaṇā atthābhinibbattesuṃ4. yāvatā kho

bhagini paṭhavī kasiṇasamāpatti paramatā, tadabhiñ-

ñāsi bhagavā. tadabhiññāya bhagavā ādimaddasa,5

ādīnavamaddasa, nissaraṇamaddasa, maggāmaggañā-

ṇadassanamaddasa, tassa ādi dassanahetu6 ādīnava-

dassanahetu nissaraṇadassanahetu maggāmaggañā-

nadassanahetu atthassa patti, hadayassa santi viditā

hoti.

4. āpokasiṇasamāpatti paramā kho bhagini eke sa-

maṇabrāhmaṇā atthābhinibbattesuṃ4. yāvatā kho bha-

gini āpo kasiṇasamāpatti paramatā, tadabhiññāsi bha-

gavā. tadabhiññāya bhagavā ādimaddasa,5 ādīnava-

maddasa, nissaraṇamaddasa, maggāmaggañāṇadas-

sanamaddasa, tassa ādi dassanahetu6 ādīnavadassa-

nahetu nissaraṇadassanahetu maggāmaggañānadas-

sanahetu atthassa patti, hadayassa santi viditā hoti.

5. tejokasiṇasamāpatti paramā kho bhagini eke sa-

maṇabrāhmaṇā atthābhinibbattesuṃ4. yāvatā kho bha-

gini tejo kasiṇasamāpatti paramatā, tadabhiññāsi bha-

gavā. tadabhiññāya bhagavā ādimaddasa,5 ādīnava-

maddasa, nissaraṇamaddasa, maggāmaggañāṇadas-

sanamaddasa, tassa ādi dassanahetu6 ādīnavadassa-

nahetu nissaraṇadassanahetu maggāmaggañānadas-

sanahetu atthassa patti, hadayassa santi viditā hoti.

6. vāyokasiṇasamāpatti paramā kho bhagini eke sa-

maṇabrāhmaṇā atthābhinibbattesuṃ4. yāvatā kho bha-

gini vāyo kasiṇasamāpatti paramatā, tadabhiññāsi bha-

gavā. tadabhiññāya bhagavā ādimaddasa,5 ādīnava-

maddasa, nissaraṇamaddasa, maggāmaggañāṇadas-

sanamaddasa, tassa ādi dassanahetu6 ādīnavadassa-

nahetu nissaraṇadassanahetu maggāmaggañānadas-

sanahetu atthassa patti, hadayassa santi viditā hoti.

7. nīlakasiṇasamāpatti paramā kho bhagini eke sa-

maṇabrāhmaṇā atthābhinibbattesuṃ4. yāvatā kho bha-

gini nīlakasiṇasamāpatti paramatā, tadabhiññāsi bha-

gavā. tadabhiññāya bhagavā ādimaddasa,5 ādīnava-

maddasa, nissaraṇamaddasa, maggāmaggañāṇadas-

sanamaddasa, tassa ādi dassanahetu6 ādīnavadassa-

nahetu nissaraṇadassanahetu maggāmaggañānadas-

sanahetu atthassa patti, hadayassa santi viditā hoti.

8. pītakasiṇasamāpatti paramā kho bhagini eke sa-

maṇabrāhmaṇā atthābhinibbattesuṃ4. yāvatā kho bha-

gini pītakasiṇasamāpatti paramatā, tadabhiññāsi bha-

gavā. tadabhiññāya bhagavā ādimaddasa,5 ādīnava-

maddasa, nissaraṇamaddasa, maggāmaggañāṇadas-

sanamaddasa, tassa ādi dassanahetu6 ādīnavadassa-

nahetu nissaraṇadassanahetu maggāmaggañānadas-

sanahetu atthassa patti, hadayassa santi viditā hoti.

9. lohitakasiṇasamāpatti paramā kho bhagini eke sa-

maṇabrāhmaṇā atthābhinibbattesuṃ4. yāvatā kho bha-

gini lohitakasiṇasamāpatti paramatā, tadabhiññāsi bha-

gavā. tadabhiññāya bhagavā ādimaddasa,5 ādīnava-

maddasa, nissaraṇamaddasa, maggāmaggañāṇadas-

sanamaddasa, tassa ādi dassanahetu6 ādīnavadassa-

nahetu nissaraṇadassanahetu maggāmaggañānadas-

sanahetu atthassa patti, hadayassa santi viditā hoti.

10. odātakasiṇasamāpatti paramā kho bhagini eke

samaṇabrāhmaṇā atthābhinibbattesuṃ4. yāvatā kho

bhagini odātakasiṇasamāpatti paramatā, tadabhiññāsi

bhagavā. tadabhiññāya bhagavā ādimaddasa,5 ādīna-

vamaddasa, nissaraṇamaddasa, maggāmaggañāṇadas-

sanamaddasa, tassa ādi dassanahetu6 ādīnavadassa-

nahetu nissaraṇadassanahetu maggāmaggañānadas-

sanahetu atthassa patti, hadayassa santi viditā hoti.

11. ākāsakasiṇasamāpatti paramā kho bhagini eke

samaṇabrāhmaṇā atthābhinibbattesuṃ4. yāvatā kho

bhagini ākāsakasiṇasamāpatti paramatā, tadabhiññāsi

bhagavā. tadabhiññāya bhagavā ādimaddasa,5 ādīna-

vamaddasa, nissaraṇamaddasa, maggāmaggañāṇadas-

sanamaddasa, tassa ādi dassanahetu6 ādīnavadassa-

nahetu nissaraṇadassanahetu maggāmaggañānadas-

sanahetu atthassa patti, hadayassa santi viditā hoti.

12. viññāṇakasiṇasamāpatti paramā kho bhagini eke

samaṇabrāhmaṇā atthābhinibbattesuṃ. yāvatā kho

bhagini viññāṇakasiṇasamāpatti paramatā, tadabhiñ-

ñāsi bhagavā. tadabhiññāya bhagavā ādimaddasa, ādī-

navamaddasa, nissaraṇamaddasa, maggāmaggañāṇa-

dassanamaddasa, tassa ādidassanahetu ādīnavadas-

sanahetu nissaraṇadassanahetumaggāmaggañānadas-

sanahetu atthassa patti, hadayassa santi viditā hoti.

13. iti kho bhagini yantaṃ vuttaṃ bhagavatā kumāri

pañhesu:

atthassa pattiṃ hadayassa santiṃ,

jetvāna senaṃ piya sātarūpaṃ,

ekohaṃ jhāyaṃ sukhamanubodhiṃ;

tasmā jane na karomi sakkhiṃ,

sakkhī na sampajjati kenaci me'ti.

14. imassa kho bhagini, bhagavatā saṅkhittena bhā-

sitassa evaṃ vitthārena attho daṭṭhabboti.


